
తటతటస్ఫురదురోదైతేయశలభసం

                       ఘాతప్రతాపనిర్బరతరంబు

కటకటదంష్ట్రాగ్రఘట్టితకహకహో

                       త్తర్జనగర్జాతిదుర్జయంబు



	 







	తే. గీ.	
భూరిభూషణతీవ్రదంభోళిఘోర

సారవారుసటాచ్ఛటాసంకులంబు

సంభ్రమాదభ్రధరణితలాభ్రతలము

వీరనరసింహరూప మావిర్భవించె.

	మ.	
అతిఘోరార్భటి నానృసింహుఁడు సహస్రాత్యుగ్రబాహావళీ

శతకోటిస్పుటతీవ్రదీప్తనఖరచ్ఛాయల్ విజృంభింపఁ ద

ద్దితిజుం బట్టి నిజాంకమధ్యమున నెంతే నిల్పి చీరెన్ మహా

ద్భుతభీభత్సము లొప్ప నప్పుఁడు ప్రదీప్తోరాంతరాళంబునన్.

	వ.	
ఇట్లు తద్ఘోరనృసింహరూపంబు నున్నయెడ బ్రహ్మరుద్రదిక్పాలాది

సమస్తదేవతలు ముందర నిందిర నిడుకొని వచ్చి దగ్గరఁ జేరన్ వెఱచి

ప్రాంతంబున నున్న ప్రహ్లాదుం దగ్గరం బిలిచి నిన్నుఁ గటాక్షింప

వచ్చిన భగవంతునిం బ్రసన్నుంగాఁ జేయు మనఁ బ్రహ్లాదుండు వికసిత

వదనుండై జనకునికడ కేఁగు బాలకుని చందంబున నిర్భీకుండై

వచ్చినం గౌఁగిటం జేర్చి శిరంబు మూర్కొని నాకతంబున నింత

యలసితివిగా యని యుపలాలింపుచున్నప్పుడు.

	సీ.	
కెందమ్మిరేకులఁ జిందించు కన్నులు

                       కరుణారసంబు పొంకంబు నెఱపఁ

జారు వజ్రాంకురచ్ఛటలైన సట లురు

                       దివ్యకిరీటమై తేజరిల్లు

నాంత్రమాలిక లచ్చహారవల్లికలట్లు

                       విమలవక్షోవిభాగమున మెఱయఁ

దద్వినూతనరక్తధారలు పైఁజింది

                       రక్తచందనచర్చ రంగు చూప

		 ఈ పేజీలో చివరి మార్పు 28 మార్చి 2024న 11:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

